
PÉ BERLIN1 (Patois de

Inke no de Berlin. Ma no fô d'abouâ
no -j-intandre. No chin pâ a Berlin din-
j-Aleman, lou grô Berlin, to frèjâ pè la
dyèra, è ora in dou mochi : lè bon don-n'a
pâ, è lè kroûlyou de l'ôtra.

Ma na. No chin on piti Berlin, chi
ke chè tsanpè, tan bin ke mô, chu n'a
frîtha de tèra, intrè la Yanna à la
Nêrivuè, ke grapilyè du lou moulin din
Kannè pè la pâ de Méjîre, ke ch'aguilyè
a la ôtyà don Poyè de Remon, po la
guigni de lodzon è po lin fére on bou-
kenè a krare.

Lè kouryà keman chi Berlin d'Ia Yanna,

lyu du frou, pran bouna fathon.
N'in pon prech'katan tyè Velârinbou,
avouin chon bi molhyi to byan, la pitita
dagne de cha tsapala, è lè ta rodzou de
chè méjon ke dzulyon a la rata bouârna
intrè lè-j-âbrou.

E in dedan. On mintan de velâdzou
po din prékô d'Ia vela. Po lin-yarouvâ,
bin chur, fô pâ avouin pouare din tsèrârè,
chè fô pâ betâ de tsô ne chu din talon
de grahlyàjè, ma chè fô botâ in-n-ouâdre,
avouin din botinè ô bin din chôrkè. Lè
d'alyeu dinche ke chu vignin ch'ta né, è

chu bin arouvâ, k'man vo vàdè. Bon
vîprè, adon.

Pages fribourgeoises

la Glane)

Vo chédè ke chu pâ on gabèri, ma
ke lyè de bon kà ke dyou chan ke chè
fâ de bon, de bî, de pouprou, din
nouthron galé palyî de Yanna. Po ramachâ
la mônètyâ, n'in da pron d'ôtrou tyè mè.

Vo-j-an betâ lou Bon Dyu dan on bî
mohlyi to nà. Chè din pron plyére, che
vo-j-alâdè lou trovâ de bon grâ, la
demindze. Nouthra Dona lè bin yô lè, è chè
plyé ridaman dan cha karèta. Vo-j-an
tyè a référé on bokon cha méjounèta
avouin Tèrdzan din -j-ôtrou.

Vouthron inkourâ va bin ; lou réjan,
ke Iya de koué tigni, balyèrè on patéjan
don dyâblyou ; lou chindike chàbrè din
n'a méjon de chignà ; è no no tràv'in
paradi dan chi bî kabarè don Pèlerin.

E lè djuchtaman po chan ke mè vu
kinji. Lé pâ fan de mè kretsi in -n-infè
pè ti hon ke chon dzalà de chan ke lé de
don galé velâdzou de Berlin.

Luvi don Vèrné.

1 En patois, Berlens, petit village glânois, se

prononce de la même manière que la capitale
allemande, Berlin.

